LUNGSOD NG HANFORD

PATAKARAN SA PAGPUTOL NG SERBISYO SA
TUBIG

Ang Patakarang ito ay bumubuo sa nakasulat na patakaran ng Lungsod ng Hanford (Lungsod) sa
pagputol ng residensiyal na serbisyo sa tubig para sa mga layunin ng Kodigo ng Kalusugan at Kaligtasan

Seksiyon 116906.

1. Delingkuwenteng Pagbabayad ng mga Bayarin sa Serbisyo sa Tubig. Alinsunod sa

Kodigo ng Munisipyo ng Hanford o Hanford Municipal Code (HMC) Seksiyon 13.04.050,
ang bayarin sa serbisyo sa tubig ng isang customer ng residensiyal na serbisyo sa tubig na
hindi nabayaran sa loob ng labinlimang (15) araw sa kalendaryo mula sa petsa ng bill ng
mga serbisyo sa utility na inisyu ng Lungsod ay ituturing na delingkuwente. Ang mga
delingkwenteng halaga ay sasailalim sa mga sumusunod na bayarin (kapag pinagsama
“Mga Bayarin™): (a) isang bayarin sa nahuling pagbabayad na itinatag ng Konseho ng
Lungsod; (b) iba pang mga bayarin, multa, at interes na itinatag ng Resolusyon ng
Konseho.

2. Paghinto ng mga Serbisyo.

Maliban kung binanggit, kapag nabigong magbayad ang residensiyal na customer
ng bayarin sa serbisyo sa tubig nang buo o nabigong humiling ng plano sa
pagbabayad nang 5:00 p.m. sa ikaanimnapung (ika-60) araw sa kalendaryo
kasunod ng petsa kung kailan naging delingkuwente ang singil sa serbisyo sa tubig,
maaaring ihinto ng Lungsod, maliban sa iba pang mga remedyo, ang tubig at iba
pang mga serbisyong ibinibigay ng Lungsod na tinatanggap ng customer.

Hindi kukulangin sa pitong (7) araw ng negosyo bago ang paghinto ng mga
serbisyo dahil sa hindi pagbabayad, kokontakin ng Lungsod ang customer sa
pamamagitan ng telepono o sulat ayon sa hinihingi ng Kodigo ng Kalusugan at
Kaligtasan Seksiyon 116908.

Kung mapapailalim ang customer sa mga sukatan ng kahirapan sa pananalapi ng
Kodigo ng Kalusugan at Kaligtasan Seksiyon 116910, magaganap lang ang
paghinto ng Lungsod sa mga serbisyo sa utility sa paraang nakalarawan sa
seksiyong iyon.

Hindi ihihinto ng Lungsod ang serbisyo para sa tirahan para sa hindi pagbabayad
kung umiiral ang lahat ng sumusunod na kondisyon:

(1) Ipinapakita ng customer na hindi niya kayang bayaran ang serbisyo sa
paninirahan sa loob ng normal na billing cycle ng Lungsod. Dapat ituring
ang customer sa pananalapi na hindi niya kayang magbayad para sa serbisyo
sa paninirahan sa loob ng normal na billing cycle ng Lungsod kung ang
sinumang miyembro ng sambahayan ng customer ay kasalukuyang
tumatanggap ng CalWORKSs, CalFresh, pangkalahatang tulong, Medi-Cal,
Supplemental Security Income/State Supplementary Payment, o Programa

ng California na Espesyal na Suplementong Nutrisyon para sa mga Babae,
Sanggol, at Bata, o idineklara ng customer na mas mababa sa dalawang
daang porsiyento (200%) ng pederal na antas ng kahirapan ang taunang Kita
ng sambahayan; at

(2) Handang pumasok ang customer sa isang kasunduan sa amortisasyon o
alternatibong iskedyul ng pagbabayad na naaayon sa Patakaran sa Paghinto ng
Lungsod, kaugnay ng lahat ng delingkwenteng singil.

3. Plano ng Pagbabayad.

a.

Ang isang customer na humihiling ng plano ng pagbabayad ay aalukin ng
sumusunod na mga tuntunin, na isasaad sa nakasulat na Kasunduan sa Pagbabayad
na pirmado ng customer:

Kabayaran ng sangkapat (1/4) ng lahat ng kailangan nang bayarang
balanse sa mga serbisyo sa utilidad pagkapirma ng customer sa Kasunduan
sa Pagbabayad; at

Ang natitirang kailangan nang bayarang balanse ay babayaran sa anim (6)
na magkakapantay na buwanang hulugan, mula sa unang (1) araw ng
buwan ng kalendaryo na kasunod ng paggawa ng Kasunduan sa
Pagbabayad ng customer; kung ang nasabing petsa ay mas kaunti sa
labinlimang (15) araw sa kalendaryo mula sa epektibong petsa ng
Kasunduan sa Pagbabayad, ang unang (1) kabayaran ay gagawin sa unang
(1) araw ng susunod na buwan sa kalendaryo. Halimbawa, kung Pebrero
20 ang epektibong petsang nakalagay sa Kasunduan sa Pagbabayad, ang
unang (1) hulog ay babayaran sa Abril 1. Ang hindi nabayarang halaga ay
sasailalim sa mga bayarin na itinatag ng Konseho ng Lungsod sa
pamamagitan ng resolusyon, na dapat bayaran sa bawat buwanang
paghulog. Ang pagpirma ng isang customer sa Kasunduan sa Pagbabayad
ay hindi dahilan para laktawan ng customer ang obligasyon sa
napapanahong pagbhabayad sa bagong mga singilin sa serbisyo sa utility na
nakalagay sa mga bill na pinalabas ng Lungsod habang nananatiling may
bisa ang Kasunduan sa Pagbabayad ng customer. Gayunpaman, maaaring
palawigin ng lungsod ang mga hulugan na pagbabayad nang hanggang
labindalawang (12) buwan para sa mga customer na inilarawan sa Seksyon
13.04.050.D.2.h ng Hanford Municipal Code.

Isang Kasunduan sa Pagbabayad na naglalaman ng mga tuntuning ito ang
lalagdaan ng accountholder o ng awtorisadong pipirma para sa account at personal
na isusumite ng accountholder sa Departamento ng Pananalapi ng Lungsod sa loob
ng tatlong (3) araw na may negosyo pagkatapos matanggap ng customer ang
Kasunduan mula sa Lungsod. Itutuloy ng Lungsod ang proseso ng pagputol sa mga
serbisyong ibinibigay sa customer kapag nabigo ang customer na gawin at ibalik
ang Kasunduan sa Pagbabayad sa loob ng tatlong (3) araw ng negosyong
panahunan.

Maliban kung nakapailalim ang customer sa mga sukatan ng Kodigo ng Kalusugan
at Kaligtasan Seksiyon 116910, maaaring ihinto ng Lungsod, nang hindi
nagbibigay ng dagdag na nakasulat na abiso, ang lahat ng serbisyong ibinibigay ng

2



Lungsod sa customer na nakapailalaim sa plano ng pagbabayad sa alinman sa
sumusunod na mga pangyayari:

i Nabigong tumalima ang customer sa kanyang Kasunduan sa Pagbabayad;
0

ii. Habang may bisa ang Kasunduan sa Pagbabayad, nabigo ang customer na
bayaran ang kanyang kasalukuyang singilin sa residensiyal na serbisyo
bago maging delingkuwente ito.

Ang paghinto ng mga serbisyo sa customer na nakapailalim sa mga sukatan ng
Kodigo ng Kalusugan at Kaligtasan Seksiyon 116910 ay magaganap lang, gayon
pa man, alinsunod sa mga tuntunin ng seksiyong iyon.

d. Ang isang customer na partido sa isang Kasunduan sa Pagbabayad ay dapat
mabayaran sa tamang oras ang lahat ng bill ng serbisyo ng Lungsod na ibinigay
habang sa loob ng panahon ng plano ng pagbabayad at hindi magiging karapat-
dapat sa mga tuntunin ng plano ng pagbabayad kung siya ay naging delingkuwente
sa susunod na bill ng serbisyong inisyu bago nabayaran nang buo ang nakabimbing
Kasunduan sa Pagbabayad.

e. Ang isang customer ay magiging karapat-dapat sa isang (1) Kasunduan sa
Pagbabayad sa loob ng bawat labindalawang (12) buwang panahunan, na susukatin
mula sa epektibong petsa ng naunang Kasunduan sa Pagbabayad ng customer;
kung, gayon pa man, ang customer na nakailalim sa mga sukatan ng Kodigo ng
Kalusugan at Kaligtasan Seksiyon 116910 ay hindi mapapailalim sa limitasyong
ito.

Apela sa mga Halaga ng Bayarin. Maaaring umapela ang customer kung pakiramdam
niya ay mali ang halagang sinisingil sa kanya ng Lungsod . Ang proseso ng pag-apela ay
nakatatag sa HMC Seksiyon 13.04.110 na may kopyang nakalakip dito bilang Eksibit “A.”

Pagkontak sa Lungsod. Maaaring kontakin ng mga customer ang sumusunod na numero
ng telepono para talakayin ang mga opsiyon para maiwasang ihinto ang mga serbisyo sa
utility na ibinibigay ng Lungsod dahil sa hindi pagbabayad: (559) 585-2510.




EKSIBIT “A”

Kodigo ng Munisipyo ng Hanford o Hanford
Municipal Code Section 13.04.110.C.

C. Mga apela.

1. Maaaring iapela ng sinumang customer ang mga bayarin sa tubig. Para iapela ang
mga bayarin sa serbisyo, dapat isumite ng customer, maliban kung iba ang nakasaad dito, ang sumusunod
na mga item sa direktor ng pananalapi sa loob ng labinlimang (15) araw ng kalendaryo mula sa petsa ng
inirereklamong bayarin: (i) nakasulat na abiso ng apela; (ii) halagang babayaran sa ilalim ng inirereklamong
bayarin; at (iii) bayad sa apela, na bayaring itatatag ng konseho ng siyudad. Ang pagkabigong isumite ang
mga item na ito sa loob ng nasabing haba ng panahon ay magreresulta sa pagpapaubaya ng karapatang
umapela at ituturing na kabiguang gamitin ang mga administratibong remedyo. Idedetalye sa abiso ng apela
ang lahat ng katotohanang sumusuporta sa pagtutol ng customer sa bayarin.

2. Sa kabila ng mga probisyon ng subseksiyon 1. sa itaas, ang isang customer na
hindi kayang magdeposito ng halaga ng inirereklamong bill at/o magbayad ng bayad sa apela ay maaaring
humiling ng pagsasantabi ng lahat o bahagi ng kailangang deposito at bayad sa apela. Isang kahilingan sa
pagsasantabi ang dapat isumite sa direktor ng pananalapi kasama ang abiso ng apela ng customer, kalakip
ang isang sinumpaang deklarasyon at iba pang pangsuportang dokumento at materyales na nagpapakita ng
aktuwal na kawalan ng kakayahan sa pananalapi ng customer na bayaran ang deposito sa apela at/o bayad
sa apela. Nasa customer ang responsibilidad na ipakita sa kasiyahan ng direktor ng pananalapi ang aktuwal
na kawalang-kakayahan ng customer na ideposito ang halaga ng inirereklamong bayarin at/o bayaran ang
bayad sa apela. Kapag natiyak ng direktor ng pananalapi na nararapat ang pagsasantabi, ang deposito at
bayad sa apela ay isasantabi o bahagi nito ang isasantabi. Kapag nakita ng direktor ng pananalapi na hindi
nararapat ang pagsasantabi, dapat ideposito ng customer, sa loob ng tatlong (3) araw ng negosyo mula
nang matanggap ng customer ang nakasulat na pasya ng direktor ng pananalapi, ang halaga ng
inirereklamong bayarin at bayaran ang bayad sa apela para maiproseo ang apela ng customer.

3. Pagkatanggap ng direktor ng pananalapi sa abiso ng apela, deposito ng halaga ng
inirereklamong bayarin, at bayad sa apela (o pagtiyak ng direktor ng pananalapi sa pagsasantabi ng
deposito at/o bayad), itatakda niya ang pagdinig sa opisyal na dumidinig o katawang dumidinig na itinalaga
ng tagapamahala ng lungsod. Ang opisyal na dumidinig o katawang dumidinig ay magdadaos ng pagdinig
sa apela ng customer sa petsang sinabi ng direktor ng pananalapi at tatanggap ng ebidensiyang ipinakita
ng umaapelang partido at kawani ng lungsod. Pagkatapos ng pagdinig, maaaring panatilihin o baguhin ng
opisyal na dumidinig o katawang dumidinig ang halaga ng inirereklamong bayarin. Ang opisyal na
dumidinig o katawang dumidinig ay maglalabas ng nakasulat na desisyon sa apela ng customer sa loob ng
labinlimang (15) araw sa kalendaryo mula sa petsa ng pagdinig sa apela. Ang natalong customer ay
maaaring humiling ng judicial review ng desisyon ng opisyal na dumidinig o katawang dumidinig sa apela
ng customer sa pamamagitan ng paghahain ng reklamo sa Superior Court of Kings County, California sa
loob ng panahong tinutukoy ng Kodigo ng Sibil na Pamamaraan ng California Seksiyon 1094.6.




